REZIME RADA

                          plovnost, start, plivanje.

Generalni cilj ovog istraživanja bio je utvrđivanje relacija između morfološkog i motoričkog prostora tretiranih kao prediktorski sistem varijabli, kao i uticaj ova dva prostora na procjenu plovnosti i starta u plivanju kao kriterijske varijable.

U ovom istraživanju obuhvaćen je uzorak od 66 studenata muškog spola, Pedagoškog Fakulteta (Odsjeka za tjelesni odgoj i sport) Univerziteta u Bihaću, starosti između 19 – 25 godina. Mjerenje i testiranje je realizirano primjenom 10 antropometrijskih, 10 motoričkih i 6 varijabli za procjenu situacionih elemenata plivanja izraženih plovnošću i startom.

Prostor antropometrijskih karakteristika predstavljen je sa varijablama koje oslikavaju: longitudinalnu dimenzionalnost skeleta, zatim transverzalnu dimenzionalnost, volumen i masa tijela i potkožno masno tkivo.

Prostor bazično – motoričkih sposobnosti predstavljen je sa varijablama koje oslikavaju latentne dimenzije: koordinacije, fleksibilnosti, repetitivne snage i eksplozivne snage.

Prostor situacionih elemenata plivanja predstavljen je varijablama: plovnost u mjestu, dužina kliženja sa odrazom iz vode, dužina na kojoj glava probija vodu dijagonalni start, dužina na kojoj glava probija vodu paralelni start, start sa startnog bloka (paralelni) i start sa startnog bloka (dijagonalni).Deskriptivnom statistikom izračunati su osnovni centralni i disperzioni parametri.Regresiona analiza je primjenjena s ciljem utvrđivanja veličine uticaja prediktorskih sistema na kriterijski,  koji je predstavljen plovnošću i startom u plivanju.Kanoničkom korelacionom analizom prikazani su rezultati kroz matrice kroskorelacija između morfoloških karakteristika i bazično-motoričkih sposobnosti. Na osnovu dobivenih rezultata prihvaćene su posebne hipoteze: H1, H2, H3, H5, H6, a djelimično prihvataju posebne hipoteze H4 i H7.

Na osnovu prezentiranih rezultata ovog istraživanja u konačnici može se  konstatovati da je prihvaćena generalna hipoteza H koj glasi: ”Očekuje se statistički značajna povezanost morfološkog i motoričkog prostora i njihov uticaj na plovnost i start u plivanju”.

Generalizacija rezultata dobijenih ovim istraživanjem prije svega je moguća na onim populacijama koje imaju ista ili slična obilježja kao ispitanici u ovom radu, odnosno na studentima Fakilteta za tjelesni odgoj i sport iste dobi.

Može se konstatovati da će rezultati provedenog istraživanja biti od neposrednog značaja za unaprjeđenje nastavno-obrazovnog procesa, u smislu korekcije i akcenta na usavršavanju određenih segmenata psihomotornog statusa i nekih elemenata plivanja i također pri boljoj orjentaciji i selekciji studenata srodnih fakulteta.

